
S C R I P T A

Numéro Scripta :  4804

Auteur(s) : Jean de Carville, Évreux (archidiacre)

Bénéficiaire(s) : Henri le Beuf [particulier]

Genre d'acte : charte

Authenticité : non suspect

Datation : 1242, novembre

Action juridique : autre

Langue du texte :  latin

Analyse
Jean de Carville, archidiacre d’Évreux, ratifie la vente faite par Raoul de Croisset et sa femme, à Henri le Beuf,
d’une pièce de terre à Aubevoie.

Tableau de la tradition

Éditions principales

a.   Andrieux  Jules, Cartulaire de l’abbaye royale de Notre-Dame de Bon-Port de l’ordre de Cîteaux au diocèse
d’Évreux, Évreux, Hérissey, 1862, n° CXXV, p. 123-124.

Texte établi d’après a

Noverint universi, tam presentes quam futuri, quod ego Johannes de Carvilla, archidiaconus Ebroicensis, volo
et concedo illam venditionem quam Radulfus de Croysset et Enme, uxor ejus, fecerunt Henrico dicto Le Buef,
super quadam pecia terre, cum edificio supraposito, quod tenebant de feodo meo in Alba Via, sita inter terram
Radulfi Liemosche, ex una parte, et terram Michaelis Lecarpentier, ex altera, tenendam et jure hereditario de cetero
possidendam dicto Henrico et heredibus suis, de me et heredibus meis, bene et pacifice, sicut se proportat de
longitudine et latitudine, a vico per ante, usque ad aliam terram meam, per retro ; reddendo inde michi et heredibus
meis, singulis annis, a prefato Henrico et heredibus suis quindecim solidos usualis monete in Normannia, videlicet
ad festum Sancti Michaelis, sicut dictus Radulphus de Croysset mihi annuatim reddebat, salva tamen quadam via
ad quadrigam competenti, quam ibi juxta retinui, sicut in carta, quam dictus Radulphus de me ex prefato hereditagio
habebat, continetur. Promisit etiam dicta Enme, uxor prefati Radulfi, in presentia mea, fide media, se in prescripto
tenemento, sive ratione dotis, sive alia de causa, nichil amodo reclamaturam. Et ut hoc magis ratum et stabile
permaneat, ad petitionem utriusque partis, presenti pagine sigillum meum apposui in testimonium veritatis.
Actum est hoc anno ab Incarnatione Domini Mº CCº quadragesimo secundo, mense novembris.
Testibus hiis : Theobaldo Fabro ; Rogero le Pasteilier ; Raginaldo ad Bordous ; Radulfo de Castro ; Johanne de
Freschenne ; Gilleberto Merel ; Rogero Fourre, et pluribus aliis.


